
1. Pérmbledhja ekzekutive

Mé 8 néntor 2022, né fshatin Kuk, Komuna e Dragashit, Nazire Abdyli dhe Jeton Abdyli né
bashkéveprim me njérin tjetrin dhe né shtépiné e tyre té pérbashkét akuzohen se kané kryer
dhuné psigike ndaj té démtuarés/ kunatés dhe hallés sé tyre Saime Domazeti. Deri mé 21 dhjetor
2022, kur Prokuroria Themelore né Prizren kishte ngritur aktakuzé pér kété rast, Prokuroria
Themelore né Prizren, Zyra pér Mbrojtje dhe Ndihmé té Viktimave dhe Qendra pér Puné Sociale
né Dragash nuk kané ndérmarré veprime shtesé pér mbrojtjen e viktimés. Kjo Iéndé ishte trajtuar
né proceduré té rregullt, pasi Prokuroria Themelore né Prizren nuk kishte iniciuar ndonjé kérkesé
pér caktimin e ndonjé prej masave pér sigurimin e pranisé sé personit né proceduré penale.

Po ashtu, gjaté késaj periudhe kohore, nuk kishte pasur kérkesé pér caktimin e ndonjé urdhri
mbrojtés pér viktimén. Kjo pasi pér kété rast, edhe pse Zyra pér Mbrojtje dhe Ndihmé té
Viktimave (ZMNV) kishte gené e njoftuar, nuk kishte béré fare kérkesé pér caktimin e urdhrit
mbrojtés sipas Ligjit pér Mbrojtje nga dhuna né familje. Qendra pér Puné Sociale né Dragash e
kishte vizituar viktimén né kété rast. Kjo Qendér, me arsyetimin se e kishte ditur nga rastet e
tjera se strehimoret nuk kané kushte adekuate pér raste si ky, nuk e kishte referuar fare rastin né
Strehimore. Kété nuk e kishte béré as ZMNV. Disa dité pas rastit té raportuar lidhur me veprén
penale “dhuné né familje”, pérkatésisht me 26 dhjetor 2022, viktima Saime Domazeti éshté
gjetur e vdekur. Sipas Policisé, kunata e tani té ndjerés ka pranuar se e kishte kryer krimin.

Konventa e Stambollit, jurisprudenca e Gjykatés Evropiane pér té Drejtat e Njerut dhe
legjislacioni e aktet e brendshme kérkojné veprime proaktive institucionale né secilin rast té
dhunés né familje. Pérkundér késaj, né rastin e Saime Domazetit, shteti nuk e kishte kété gasje.
Rasti u trajtua né proceduré té rregullt, viktima nuk u referua né strehimore, nuk u kérkua asnjé
masé mbrojtése dhe nuk u gjet asnjé zgjidhje pér té ofruar siguri pér viktimén. Ky mos veprim i
institucioneve pérballé njohurisé sé tyre pér ekzistimin e rrezikut pér tanimé té ndjerén, paraget
shkelje té sé drejtés pér jeté, si e drejta mé sublime, nga e cila rrjedhin té gjitha té drejtat e tjera.

Kété mos veprim e ka abstrahuar Prokuroria Themelore né Prizren, duke dhéné vetém informata
rrethanore pér kété situaté, por duke mos e adresuar drejt llogaridhénien pér kété rast.

Fatkegésisht, ky nuk éshté rasti i paré i késaj natyre né Kosové. Ky rast vie gjaté kohés kur
Gjykata Kushtetuese éshté duke e shqyrtuar rastin e vrasjes sé Sebahate Morinés, né té cilin rast
IKD dhe RrGK kishin gjetur se shteti me mos veprim, e kishte privuar té njéjtén nga jeta, té cilat
gjetje ishin konfirmuar edhe nga raporti i Avokatit té Popullit.

Dhuna né familje vazhdimisht thuhet se éshté emergjencé shtetérore. Fatkeqgésisht, né kété rast,
dhe jo vetém, déshtimi zinxhiror i institucioneve bén edhe njé heré té garté se dhuna né familje
éshté duke u trajtuar me mungesé té thellé té profesionalizmit, me mos pérgjigje adekuate ndaj
kétij fenomeni dhe me mungesé té llogaridhénies nga akterét pérgjegjés. Miratimi i politikave, té
cilat nuk zbatohen né praktiké, edhe njé heré na déshmojné se nuk arrijné asgjé.



2. Kronologjia e trajtimit té rastit

Mé 8 néntor 2022, né fshatin Kuk, Komuna e Dragashit, Nazire Abdyli dhe Jeton Abdyli né
bashkéveprim me njérin tjetrin dhe né shtépiné e tyre té pérbashkét akuzohen se kané kryer
dhuné psiqike ndaj té démtuarés/ kunatés dhe hallés sé tyre Saime Domazeti. Né ditén kritike, té
pandehurit e lartcekur e nxjerrin nga shtépia té ndjerén Domazeti, e cila ishte e moshuar dhe me
probleme mendore, duke e dérguar pér té géndruar né njé pjesé té oborrit (qgilar), e késhtu i
shkaktojné té njéjtés shgetésim emocional.*

Policia e Kosovés e kishte trajtuar kété rast né ditén e njéjté dhe kishte njoftuar Prokurorin
kujdestar dhe Zyrén pér Mbrojtje dhe Ndihmé té Viktimave. Té njéjtén dité, Prokurori kujdestar i
késaj Prokurorie ka vendosur qé rasti té procedohet né proceduré té rregullt.?

Shtaté dité mé voné, me 15 néntor 2022, Policia e Kosovés kishte proceduar kallézim penal né
Prokuroring Themelore té Prizrenit. Ndérsa nénté dité mé vong, kjo Prokurori ka filluar hetimet.®

Deri mé 21 dhjetor 2022, kur Prokuroria Themelore né Prizren kishte ngritur aktakuzé pér kété
rast, kjo Prokurori nuk kishte ndérmarré veprime shtesé pér mbrojtjen e viktimés. Kjo I&ndé ishte
trajtuar né proceduré té rregullt, pasi Prokuroria Themelore né Prizren nuk kishte iniciuar ndonjé
kérkesé pér caktimin e ndonjé prej masave pér caktimin e sigurisé sé personit né proceduré
penale.*

Po ashtu, gjaté késaj periudhe kohore, ndaj viktimés nuk Kishte pasur té shqiptuar asnjé urdhér
mbrojtés. Kjo pasi pér kété rast, edhe pse Zyra pér Mbrojtje dhe Ndihmé té Viktimave kishte
gené e njoftuar,® nuk kishte béré fare kérkesé pér caktimin e urdhrit mbrojtés sipas Ligjit pér
Mbrojtje nga dhuna né familje.

Qendra pér Puné Sociale né Dragash e kishte vizituar viktimén né kété rast. Kjo Qendér, me
arsyetimin se e Kishte ditur nga rastet e tjera se strehimoret nuk kané kushte adekuate pér raste si
Ky, nuk e Kishte referuar fare rastin né Strehimore.®

Késhtu, né mungesé t€ veprimeve t€ institucioneve kompetente, pér t’i ofruar mbrojtje sipas
dispozitave ligjore né fugi, Saime Domazeti kishte mbetur né méshirén e té dyshuarve pér
kryerje té dhunés ndaj saj.

! Aktakuza e Prokurorisé Themelore né Prizren, PP/I1.nr.2201-4/22.

2 Pérgjigja pér IKD nga Policia e Kosovés, 28 dhjetor 2022.

3 Aktakuza e Prokurorisé Themelore né Prizren, PP/Il.nr.2201-4/22.

4 Pérgjigja pér IKD e Gjykatés Themelore né Prizren, 28.12.2022

5 Pérgjigja pér IKD nga Policia e Kosovés dhe Biseda e IKD me Drejtorin e QPS-sé né Dragash, z. lbrahim Gashi,
28.12.2022.

6 Po aty.



Disa dité pas rastit t€ raportuar lidhur me veprén penale “dhuné né familje”, pérkatésisht me 26
dhjetor 2022, viktima Saime Domazeti ka ndérruar jeté. Sipas Policisé, thuhet sé até dité, né ora
05:00 policia ka marr informatén se né fshatin Kuk,, KK Dragash ka ndérruar jeté njé grua e
moshés 67 vjecare (Saime Domazeti). Trupi i pa jeté éshté gjet né shtépiné e saj né fshatin Kuk.
Né ora 12:30, mjeku kujdestar i QMF Brodosan, pas kontrollit dhe ekzamenit fillestar né vendin
e ngjarjes ka vérejtur se ne trupin e se ndjerés ka dyshime se ka shenja té dhunés. Me qgéllim gé
teé sqarimit té shkaktarit té vdekjes nga policia éshté hap rast “Vdekje e dyshimté”. Sektori
Rajonal i Hetimeve pas kryerjes sé ekzaminimit mjekoligjor nga Instituti i Mjekésisé Ligjore, me
urdhér té prokurorit kané ri intervistuar kunatén e viktimés, té dyshuarén N. A e lindur né vitin
1958. Pas ballafagimit me prova té reja e dyshuara né prezencén e avokatit mbrojtés e ka
pranuar se ka kryer vrasjen. Kété veprim e ka béré duke pérdorur mjete té ndryshme té forta, té
cilat mé pas i ka fshehur.’

3. Déshtimet e zinxhirit institucional né zbatimin e obligimeve té veta

Né rastin e raportuar mé 8 néntor 2022, kur Policia ka shkuar né vendngjarje pér ¢cka edhe pas
disa ditésh ka dorézuar kallézim penal né Prokurori pér shkak té veprés penale “dhuné né
familje”. Sipas raportit t€ Policisé, tutje €sht€ njoftuar Prokuroria Themelore né Prizren,
pérkatésisht prokurori kujdestar, éshté kontaktuar Zyra pér Mbrojtje dhe Ndihmé Viktimave, si
dhe Qendra pér Puné Sociale né Dragash dhe rasti me urdhér té prokurorit &shté trajtuar né
proceduré té rregullt.

Me kété rast, institucionet pérkundér obligimeve gé i kané té pércaktuara me dispozita ligjore,
Procedura Standarde té Veprimit dhe té definuara edhe né Konventén e Késhillit t&¢ Evropés pér
parandalimin dhe luftimin e dhunés kundér grave dhe dhunés né familje, e zbatuar drejtpérdrejté
né rendin juridik t& Kosovés, kané déshtuar té veprojné né linjé me kéto obligime.

Neni 51 i Konventés sé Késhillit t¢ Evropés pér parandalimin dhe luftimin e dhunés kundér
grave dhe dhunés né familje (Konventés sé Stambollit) pércakton shprehimisht obligimet e
shtetit pérkitazi me vlerésimin dhe menaxhimin e rrezikut. Né paragrafin e paré té kétij neni
pércaktohet se “palét marrin masat e nevojshme legjislative apo té tjera pér té siguruar qé njé
vlerésim i rrezikut vdekjeprurés, seriozitetit té situatés dhe rrezikut t€ dhunés sé pérséritur té
kryhet nga té gjitha autoritetet pérkatése pér té menaxhuar rrezikun dhe nése éshté e nevojshme
pér té siguruar mbéshtetje dhe siguri té€ koordinuar.”

" “Vdekje e dyshimté né Dragash ri kualifikohet si “Vrasje e réndé”, Komunikaté, Policia e Kosovés, 27 dhjetor
2022d. (Shih linkun
https://www.facebook.com/KosovoPolice/posts/pfbid06cr7rxmfu8fyZSvPsj6zGyGn68eojqjSLIkpM3zVk1pwQiMZ
nUgS23GjR8KI0CLII). (Qasur pér heré té fundit mé 28 dhjetor 2022).

https://www.facebook.com/KosovoPolice/posts/pfbid06cr7rxmfu8fyZSvPsj6zGyGn68eojqjSLJkpM3zVk1pwQiMZnUgS23GjR8k9oCL9l
https://www.facebook.com/KosovoPolice/posts/pfbid06cr7rxmfu8fyZSvPsj6zGyGn68eojqjSLJkpM3zVk1pwQiMZnUgS23GjR8k9oCL9l

Por, rrethanat e rastit déshmojné se institucionet e pérfshira né trajtimin e rastit t& Saime
Domazetit nuk kané béré vlerésim té duhur té rrezikut, duke mos siguruar késhtu masa té
nevojshme gé do té ofronin siguri dhe mbéshtetje pér viktimén. Né raste té tilla, né vecanti
prokuroria e ka pér detyré gé té merr masat e nevojshme né pérputhje me vlerésimin e rrezikut.

Pérkundér se nga té gjitha institucionet e pérfshira konstatohet se viktima ka pasur probleme
mendore dhe se ka gené né gjendje té réndé shéndetésore, asnjé prej tyre nuk ka ndérmarré
veprime konkrete né drejtim té ofrimit t€ mbrojtjes dhe sigurisé sé viktimés. Pérkundér faktit se
té njéjtit kané gené né dijeni se viktima éshté larguar dhunshém nga shtépia, se &shté vendosur né
njé gilar né ambient pothuajse té jashtém, pa pérkujdesje, megjithaté kané déshtuar né adresimin
e duhur té rastit. Pra né kété rast edhe pse gartazi éshté paré se viktima po pérjeton njé trajtim
skandaloz, duke iu cenuar ndjeshém dinjiteti i saj, nuk kané vepruar qé t’i ofrojné mbrojtje apo
strehim adekuat dhe madje nuk ka pasur koordinim institucional né ményré gé té hartohet njé
plan pér menaxhimin e rrezikut me té cilin pérballet viktima.

Né kété drejtim, pérkundér inicimit té rastit pér shkak té veprés penale “dhuna né€ familje”, nuk
ka pasur kérkesé pér caktimin e urdhrit mbrojtés pér té démtuarén, apo kérkesé pér caktimin e
masés sé sigurisé ndaj té pandehurve.® E mbi té gjitha, nuk ka pasur as referim té viktimés né
strehimore. Pér kété, nga QPS né Dragash jané pérgjigjur se pér shkak té gjendjes mendore té
viktimés, strehimorja nuk do ta pranonte, sepse ka pasur raste t¢ méhershme kur nga QPS jané
referuar raste né strehimore dhe pastaj nga strehimoret i éshté kérkuar QPS-sé gé té térhegin nga
aty viktimat, sepse nuk mund t’i mbajné pér shkak té gjendjes mendore.®

Q& nga data 8 néntor 2022 kur éshté raportuar rasti i dhunés né familje, e deri mé 26 dhjetor
2022 kur viktima ka ndérruar jeté, pérkundér se kané gené né dijeni pér rastin, institucionet
shtetérore kané déshtuar dhe nuk kané vepruar né pérputhje me obligimet e tyre pér té siguruar
mbrojtje dhe pér té ofruar siguri pér viktimén. Pérkundrazi, né rrethana té tilla, me njé trajtim
tejet jo serioz té rastit, ZMNV dhe Prokuroria né Prizren si dhe QPS né Dragash, kané
pamundésuar ofrimin e duhur té sigurisé pér viktimén, duke e I€né té njéjtén té vazhdojé té jetojé
né njé ambient té njéjté me kryerésit e dhunés, pa pérkujdesjen e nevojshme dhe pa i ofruar
mbrojtje adekuate.

8 pérgjigja pér IKD e Gjykatés Themelore né Prizren, 28.12.2022.
% Biseda e IKD me Drejtorin e QPS-sé né Dragash, z. lbrahim Gashi, 28.12.2022.

4. Jurisprudenca e Strasburgut né lidhje me shkeljen e té drejtés pér jeté

Nisur nga rrethanat e rastit, Prokuroria Themelore né Prizren e ka ditur ose éshté dashur té dijé se
ndaj tani té ndjerés ekziston njé rrezik real vdekjeprurés. Njé vrasje né kéto rrethana nga
jurisprudenca e GJEDNj-sé cilésohet si shkelje e té drejtés né jeté, jurisprudencé kjo detyrimisht
e aplikueshme né rendin kushtetues dhe juridik t&€ Kosovés.

Jurisprudenca e késaj gjykate thekson se éshté detyrim i organeve shtetérore qé jo vetém té
pérmbahen nga marrja e géllimshme dhe e paligjshme e jetés, por gjithashtu té ndérmarrin hapat
e duhur pér mbrojtjen e jetés sé individéve brenda juridiksionit té tyre (L.C.B. k. Mbretérisé sé
Bashkuar, 1998).

“Né rrethana té pérshtatshme, zgjerohet gjithashtu njé detyrim pozitiv pér autoritetet gqé té
marrin masa parandaluese operative pér t€ mbrojtur njé individ, jeta e té cilit &shté né rrezik
nga veprat penale té njé individi tjetér” (Osman k. Mbretérisé sé Bashkuar, 1998; Kontrova k.
Sllovakisé, 2007; Opuz k. Turgisé, 2009).

Né rastin Osman k. Mbretérisé sé Bashkuar (par.116), GJEDNj ka sgaruar saktésisht situatat se
kur shteti konsiderohet se ka shkelur obligimet pozitive n€ raport me té drejtén né jeté: “Sipas
Gjykatés, kur ekziston njé pretendim se autoritetet kané shkelur obligimet e tyre pozitive pér té
mbrojtur t& drejtén né jeté né kuptim té parandalimit dhe shtypjes sé veprés penale kundér
personit, duhet té vértetohet nése autoritetet e dinin ose éshté dashur ta dinin ekzistencén e njé
rreziku real dhe té menjéhershém pér jetén e njé apo mé shumé individéve nga veprimet
kriminale té njé pale té treté, dhe autoritetet kané déshtuar gé té marrin masa brenda fushés sé
kompetencave té tyre, t€ cilat masa, gjykuar arsyeshém, pritej t€ shmangnin até rrezik”.

Sipas kétyre standardeve, vrasja e Saime Domazetin éshté rast tipik i shkeljes sé té drejtés né
jeté. Nisur nga fakti se Prokuroria Themelore né Prizren qé nga data 15 tetor 2022 éshté né dijeni
se Saime Domazetin ka gené viktimé e dhunés né familje, ndjeshmériné e viktimés dhe nivelin e
dhunés né familje né shoqéri, kjo prokurori detyrimisht éshté dashur té dijé se ka njé rrezik real
dhe té menjéhershém pér jetén e saj. Bazuar né dispozitat ligjore, roli i Prokurorit té& Shtetit né
kété rast ka gené gé brenda kompetencave ligjore, té ndérmarré veprime procedurale né drejtim
té parandalimit té kétij rreziku. Sikur Prokurori i Shtetit né rastin konkret né pérputhje me
kompetencat e tij té ndérmerrte masat adekuate gé e sigurojné géndrimin e viktimés larg
ushtruesit té dhunés né familje, arsyeshém besohet se vrasja e Saime Domazetit do té shmangej.

Njéherit, Zyra pér Mbrojtje dhe Ndihmé té Viktimave pérkundér gqé pér kété rast ka gené e
njoftuar nga Policia e Kosovés, e njéjta nuk ka paraqitur kérkesé pér caktimin e urdhrit mbrojtés.
Késhtu, né rastin konkret, mos veprim institucional né kuptim té pérmbushjes sé obligimeve
pozitive shfaget edhe nga Zyra pér Mbrojtje dhe Ndihmé té Viktimave.



Po ashtu, duke e supozuar, nga pérvoja, mungesén e resurseve té strehimoreve, Qendra pér Puné
Sociale nuk e kishte referuar fare viktimén né Strehimore. Késhtu, viktima kishte mbetur nén
méshirén e té dyshuarve pér ushtrim té dhunés ndaj saj.

Pér kéto arsye, sipas jurisprudencés sé GJEDN]-sé né rastin konkret kemi té b&jmé me shkelje té
sé drejtés né jeté.

Pér mé tepér, pikérisht duke vlerésuar né bazé té kétyre standardeve, Gjykata Kushtetuese e
Republikés sé Kosovés né shkurt té vitit 2013 kishte konkluduar se mos veprimi i Gjykatés
Komunale né Prishtiné né rastin e tani té ndjerés Diana Kastrati paraget shkelje té detyrimeve
kushtetuese gé rrjedhin nga neni 25 i Kushtetutés dhe neni 2 i Konventés Evropiane pér té
Drejtat e Njeriut. “Ka pasur shkelje t€ sé¢ drejt€s pér jeté...”, thuhej né dispozitivin e kétij
aktgjykimi.

Po ashtu, IKD dhe RrGK né mars té vitin 2021'° kishin gjetur se né shkelje té kétyre
standardeve, shteti me mos veprim Kishte privuar nga jeta edhe Sebahate Morinés. Kéto gjetje
ishin konfirmuar edhe nga Avokati i Popullit.!

Pér kéto arsye, Republika e Kosovés, pérkatésisht Prokuroria Themelore né Prizren, Zyra pér
Mbrojtje dhe Ndihmé té Viktimave dhe Qendra pér Puné Sociale né Dragash, i kané shkelur
Saime Domazetit té drejtén né jeté, si té drejtén mé elementare njerézore, nga e cila e drejté
rrjedhin té gjitha té drejtat e tjera.

Me kété qgasje, institucionet shtetérore vazhdojné té mbyllin dyert pér ¢do viktimé potenciale té
dhunés né familje pér té adresuar rastet e tyre sipas obligimeve dhe pérgjegjésive gé ka shteti pér
té ofruar mbrojtje, siguri dhe ndjekje penale ndaj kryerésve té kétyre veprave penale.

Duke vepruar né kété ményré, démi ndaj viktimés, familjaréve té viktimés, sistemit té drejtésisé
dhe veté Republikés sé& Kosovés tanimé éshté shkaktuar, dhe e gjitha cfaré mbetet éshté
ndérmarrja e masave urgjente pér adresimin e llogaridhénies lidhur me kété rast. Né kété drejtim,
duhet theksuar faktin se shkelja e té drejtés né jeté ndaj njé qytetari, e démton edhe veté imazhin
e shtetit té Republikés sé Kosovés né kuptim té respektimit dhe mbrojtjes sé té drejtave té njeriut
dhe lirive themelore, si dhe obligimeve gé ka Kosova edhe né raport me zbatimin e Konventés sé
Stambollit. Aq mé tepér, kur kéto veprime pérsériten.

10 Arrita Reznigi dhe Gzim Shala, “Shteti me mosveprim privon nga jeta Sebahate Sopin”, Instituti i Kosovés pér
Drejtési, 17 mars 2021. (Shih linkun: https://kli-ks.org/shteti-me-mos-veprim-privon-nga-jeta-sebahate-sopin/).
(Qasur pér heré té fundit mé 28 dhjetor 2022).

1 Raporti i Avokatit té Popullit 150/2021, 29 prill 2021.

5. Mos serioziteti né trajtimin e rastit

5.1. Aktakuza ‘“shabllon”

Nga ajo gé shihet sipas njé vlerésimi aktakuzés sé rastit té siguruar nga IKD, rezulton se krahas
trajtimit jo té duhur té rastit dhe mosveprimit institucional, edhe ato veprime té pamjaftueshme
gé jané ndérmarré né kété rast, evidentojné njé mosseriozitet té skajshém.

Né kété drejtim, aktakuza e Prokurorisé Themelore né Prizren me nr. PP/Il nr.2201-4/22,
pérpiluar nga prokurorja Elfete Purova, né pérmbajtjen e saj, né fund té aktakuzés ka kété
pérfundim: “Prokurori i shteti duke i vlerésuar té gjitha provat e siguruara né kété céshtje
penale, si deklaratén e té démtuarit sie dhe deklaratén e té pandehurit té dhéna né prokurori, né
video incizimin si dhe shkresat e thera né Iéndé, ashtu gé duke i vlerésuar ato né lidhshméri
logjike dhe faktike me njéra tjetrén dhe té gjithave sé bashku, vértetohet gjendja faktike e
pérshkruar né dispozitiv té aktakuzés, ku edhe tek veprimet e té pandehurit M.L. plotésohen té
gjiyha elementet e veprés penale, pér té cilén ngarkohet me kété aktakuzé. Andaj, nga té
larcekurat, konsideroj se aktakuza éshté e provuar dhe né ligj e bazuar”.

Pra, né rastin konkret, Prokuroria, pérkundér gé lidhur me rastin ka pranuar kallézimin penal mé
15.11.2022 dhe aktakuzén e ka dorézuar me 21.12.2022, prapé nuk ka arritur gé té njéjtén ta
pérpilojé né pérputhje me dispozitat ligjore, ashtu qé pérmbajtja e saj té jeté e qarté dhe e sakté.
Madje, nga pérmbajtja lehtésisht kuptohet se kjo aktakuzé éshté ngritur e bazuar né njé formé
(shabllon) té aktakuzés dhe pjesa né fund ka mbetur né térési e pandryshuar nga njé rast
krejtésisht tjetér.

Pra, né pjesén e fundit té aktakuzés, prokurorja e rastit i referohet njé té pandehuri dhe jo dy si¢ i
ka rasti. Emri i té pandehurit té shkruar né aktakuzé nuk ka fare té béjé me té pandehurit gé
dyshohen pér kryerjen e veprés penale dhuné né familje, té cilét akuzohen me kété aktakuzé. Pra,
né pjesén né fund, emri i té pandehurit éshté me inicialet M.L., pérderisa dy té pandehurit e rastit
konkret jané Nazire Abdyli dhe Jeton Abdyli.

Tutje, thuhet se prokuroria ka vlerésuar provat e siguruara dhe deklaratén e té démtuarit. Kurse,
né rastin e té ndjerés Domazeti, né aktakuzé thuhet se deklarata e saj ka gené e pamundur té
merret, sepse e njéjta ka probleme mendore, éshté né gjendje té réndé shéndetésore dhe ka
probleme né té folur.*?

Po ashtu, né pjesén e fundit té aktakuzés thuhet se prokuroria ka vlerésuar edhe provat né video
incizimin si dhe shkresat e tjera né 1&ndé [...], kurse né rastin konkret nuk ka pasur videoincizim,
né shkresat e 1éndés. Si prové né kété rast jané prezantuar vetém fotografi nga vendi i ngjarjes, té
cilat jané realizuar nga zyrtarét policoré té Stacionit té Policisé né Dragash.

12 Aktakuza e Prokurorisé Themelore né Prizren, PP/I1.nr.2201-4/22, fq. 3.

E gjithé Kkjo, tregon trajtimin térésisht joprofesional té kétij rasti edhe né njé dimension tjetér. Njé
formé e tillé e hartimit té aktit akuzues nga ana e Prokurorisé, mé sé miri e déshmon ményrén e
trajtimit té kétij rasti nga Prokuroria Themelore né Prizren.

5.2.Gati 50 dité pa zgjidhje pér viktimén

Rasti 1 raportuar né Polici me 8 néntor 2022 do té duhej té ishte alarm pér ngritjen dhe
ndérmarrjen e veprimeve té duhura institucionale drejt adresimit té njé rasti té dhunés né familje.
Por pérkundér késaj, viktima e rastit, pér gati 50 dité, né gjendje té rénduar shéndetésore dhe me
probleme mendore, e paafté pér t’u kujdesur pér veten, €shté 1éné né€ méshirén e kryerésve té
dhunés ndaj saj.

Edhe pse zyrtarét policoré nga afér kané paré dhe déshmuar se e ndjera éshté ndodhur né
rrethana jashtézakonisht shgetésuese, duke jetuar né njé gilar né oborr té shtépisé, né njé ambient
pothuajse té hapur, né temperatura té uléta té fund vitit dhe pa gené né gjendje pér pérkujdesje
vetanake, nuk ka arritur qé pér té njéjtén té gjejé zgjidhe dhe ta sistemojé né njé vend té sigurt.

Procedurat Standarde té Veprimit kané pércaktuar qarté se ZMNV ka pér detyré ¢’i asistojné
viktimat gjaté gjithé procesit.® [...] dhe se mbrojtési i viktimave (MV) e pérfagéson viktimén
para institucioneve geveritare. MV po ashtu vepron si njé uré lidhése ndérmjet viktimés dhe té
gjithé akteréve tjeré pér ofrimin e shérbimeve pérfshiré edhe strehimoret.'*

Né rastin konkret, ZMNV ka déshtuar skajshmérisht né pérmbushjen e detyrave dhe obligimeve
té veta, duke mos arritur gé pér gati dy muaj té gjejé njé zgjidhje adekuate pér viktimén.

Né kété aspekt, njésoj ka déshtuar edhe QPS né Dragash. Pérkundér gé parashihet se Qendra pér
Puné Sociale pér té gjitha viktimat e referuara apo identifikuara bén ofrimin e shérbimeve
sociale dhe familjare né bazé té vlerésimit té nevojave gé ka viktima dhe ka pér obligim
koordinimin e shérbimeve sociale pér viktimén deri te riintegrimi i tij/saj né shogéri.’® [...] Kjo e
mundéson QPS-né té identifikojné nevojat e viktimés dhe t’i koordinojé shérbimet e duhura®®, té
njéjtit as pas gati 50 ditésh nuk kané ofruar zgjidhje. Pérkundrazi nga QPS kané deklaruar se
edhe pas késaj kohe, ende kané gené né vlerésim té planit se ¢cka té béjné, qé té gjejné njé
zgjidhje afatgjate.’

Né kété ményré, edhe pasi gé trajtimi i viktimés né ményré té padinjitetshme dhe rrjedhimisht
ushtrimi i dhunés pérmes cenimit té dinjitetit t€ té njéjtés éshté déshmuar edhe pérmes
fotodokumentacionit té Policisé sé Kosovés, prapé viktima éshté Iéné té jetojé né té njéjtin

13 Procedurat Standarde té Veprimit pér Mbrojtje nga Dhuna né Familje né Kosové, fq. 38.
14 Po aty.

15 po aty, fg. 41.

16 Po aty.

17 Biseda e IKD me Drejtorin e QPS-sé né Dragash, z. Ibrahim Gashi, 28.12.2022.

ambient me té pandehurit pér kryerjen e dhunés ndaj saj. Prandaj, mos adresimi me kohé dhe
mos trajtimi i kétij rasti me seriozitet dhe profesionalizém nga ana e institucioneve shtetérore
kompetente ka guar né ngjarjen e 26 dhjetorit, kur viktima edhe ka ndérruar jeté.

6. Mos adresimi i pérgjegjésisé sé brendshme nga Prokuroria Themelore
né Prizren

Pérballé gjithé kétij mos veprimi qé ka sjellé deri né shkeljen e sé drejtés né jeté t€ Saime
Domazetin, Prokurori i Shtetit ende nuk ka njoftuar publikun nése ka iniciuar ndonjé proceduré
té brendshme né ményré qgé té hetohet dhe adresohet pérgjegjésia e zyrtaréve kompetenté né kété
rast. Mungesa e llogaridhénies dhe transparencés né Prokurori nuk éshté risi, porse né raste té
tilla do duhej té ishte mé e pakta gé béhet si hap i paré.

Né kété drejtim, Prokuroria Themelore né Prizren, pérkundrazi, vetém ka dhéné informata lidhur
me ményrén se si ka ndodhur vrasja dhe nuk ka informuar nése éshté ndérmarré ndonjé veprim
sa i pérket mbajtjes llogaridhénés té personave pérgjegjés té cilét nuk i kané kryer detyrat e veta.
Kjo Prokurori ka deklaruar se me daté 21 dhjetor 2022, ka ngritur aktakuzé pér dhuné né familje
ndaj kunatés dhe nipit t&¢ Saime Domazetit,'® Por, né pérgjigjet e tyre pér media, si Prokuroria
Themelore né Prizren ashtu edhe Kryeprokurori i késaj Prokurorie, Admir Shala, kané abstrahuar
gjithé mos veprimin e Prokurorit té Shtetit, duke mos dhéné asnjé detaj e aq mé pak pérgjegjési
pér kété situaté. Ndérsa, pér kété rast, Késhilli Prokurorial i Kosovés nuk éshté deklaruar fare.

Fillimisht, deklarimi para publikut i vetém Prokurorisé Themelore né Prizren, gé nuk e mbulon
edhe Zyrén pér Mbrojtje dhe Ndihmé té Viktimave, éshté ikje e pérgjegjésisé lidhur me mos
pérmbushjen e obligimeve té Prokurorit té Shtetit.

Né anén tjetér, informimi i pjesshém i Kryeprokurorit té Prokurorisé Themelore né Prizren, duke
treguar vetém se me daté 21 dhjetor 2022 ka ngritur aktakuzé pér dhuné né familje, kurse né
asnjé ményré tjetér té komunikimit duke mos shpérfagur mosveprimet né kété rast apo té paktén
té tregojé se ka filluar hetimet pér vlerésimin e mosveprimeve nga ana e zyrtaréve té ndryshém,
éshté fshehje e déshtimeve té késaj Prokurorie né kété rast.

Késhtu, né deklarimet e tij publike, Kryeprokurori i Prokurorisé Themelore né Prizren nuk ka
treguar se si éshté trajtuar ky rast nga momenti kur Prokurori i Shtetit &shté véné né dijeni, nuk
ka treguar se pse té dyshuarit jané liruar né proceduré té rregullt, pse nuk éshté kérkuar caktimi i

18 «vdekja e gruas né Dragash, Kryeprokurori i Prizrenit tregon pér aktakuzat gé ishin ngritur para njé jave”,
Gazeta Express, 27 dhjetor 2022. (Shh linkun https://www.gazetaexpress.com/vdekja-e-gruas-ne-dragash-
kryeprokurori-i-prizrenit-tregon-per-aktakuzat-ge-ishin-ngritur-para-nje-jave/amp/). (Qasur pér heré té fundit mé 27
dhjeto 2022).

https://www.gazetaexpress.com/vdekja-e-gruas-ne-dragash-kryeprokurori-i-prizrenit-tregon-per-aktakuzat-qe-ishin-ngritur-para-nje-jave/amp/

paraburgimit, pse nuk éshté kérkuar ofrimi i mbrojtjes, sigurisé dhe strehimit pér viktimén etj.
Ngritja e aktakuzés, ligjérisht, nuk hyn né kuadér t& mjeteve ligjore mbrojtése té viktimés, té
paktén derisa ndaj té pandehurve té merret njé vendim i formés sé preré.

Kjo mungesé e hetimit té pérgjegjésisé sé brendshme pér shkak té mos veprimeve té Prokurorisé
Themelore né Prizren dhe Zyrés pér Mbrojtje dhe Ndihmé té Viktimave shpérfag mungesén e
theksuar té llogaridhénies sé Prokurorit té Shtetit né raport me viktimén, familjen e saj, viktimat
e tjera té dhunés né familje dhe publikut né pérgjithési. Pérballé nevojés gé Kryeprokurori i
Prokurorisé Themelore né Prizren té fillojé procedurat pér llogaridhénie, sipas autorizimeve té tij
né bazé té Ligjit Nr.06/L-057 pér Pérgjegjésiné Disiplinore té Gjyqtaréve dhe Prokuroréve, i
njéjti deri mé tani ka abstrahuar ményrén e trajtimit té kétij rasti, para ngritjes sé aktakuzés.

7. Rekomandime

1. U.D. Kryeprokurori i Shtetit, né pérputhje me Ligjin pér Pérgjegjésiné Disiplinore té
Gjyqtaréve dhe Prokuroréve té iniciojé procedurén disiplinore ndaj té gjithé akteréve té
pérfshiré né kété rast, pérfshiré edhe Kryeprokurorin e Prokurorisé Themelore né Prizren.

2. Pér mos referim té rastit né strehimore, té adresohet pérgjegjésia e Qendrés pér Puné
Sociale.

3. Institucioni i Avokatit t& Popullit té iniciojé hetim pérkitazi me kété rast dhe té dalé me
opinion mbi ményrén e trajtimit té kétij rasti nga institucionet kompetente.

4. Kuvendi i Republikés sé Kosovés ta trajtojé vetingun né sistemin e drejtésisé si prioritetin
mé té larté né punén e saj.

5. Mos zbatimi i obligimeve né rastet e dhunés né familje urgjentisht té trajtohet nga té
gjitha institucionet kompetente.

6. Kuvendi i Republikés sé& Kosovés té ndajé mjete t€ mjaftueshme pér strehimin e
viktimave té dhunés né familje, vecanérisht atyre me aftési té kufizuara.

7. Krahas té dyshuarés aktuale pér vrasje t& Saime Domazetit, Prokuroria Themelore né
Prishtiné té hetojé mbi pérgjegjésiné penale té té dyshuarit tjetér, i cili Kishte gené i
pérfshiré né dhuné ndaj viktimés.

